
Na osnovu člana 16. stav (4) Zakona o naučnoistraživačkom radu („Službene novine 
Tuzlanskog kantona“, broj: 14/18, 8/21, 16/22, 9/23, 3/24, 2/25 i 18/25) , člana 79. stav (2) Zakona 
o izvršenju Budžeta Tuzlanskog kantona za 2026. godinu („Službene novine Tuzlanskog kantona“, 
broj: 18/25), i Odluke o utvrđivanju programa iz oblasti naučnoistraživačkog rada i tehnološkog 
razvoja koji će se finansirati ili sufinansirati iz Budžeta Tuzlanskog kantona za 2026. godinu (broj: 
10/1-35-000670-3/26 od 17.3.2026. godine), ministar obrazovanja i nauke Tuzlanskog kantona uz 
prethodnu saglasnost Vlade Tuzlanskog kantona, broj: 02/1-35-670-5/26 od 17.3.2026. godine, 
donosi 

 
O  D  L  U  K  U 

o utvrđivanju uvjeta, kriterija i postupka dodjele sredstava za program izdavanja naučnih 
publikacija 

 
I – OPĆE ODREDBE 

Član 1. 
(Predmet) 

Ovom odlukom utvrđuju se uvjeti, kriteriji i postupak dodjele sredstava iz Budžeta Tuzlanskog 
kantona za sufinansiranje programa izdavanja naučnih publikacija. 

 
Član 2. 

(Finansijska sredstva) 
(1) Sredstva za sufinansiranje programa izdavanja naučnih publikacija osiguravaju se u 

Budžetu Tuzlanskog kantona za 2026. godinu na poziciji „24010019 – Nauka“. 
(2) Prilikom raspodjele sredstava iz stava (1) ovog člana uzet će se u obzir potrebe i interesi 

naučnoistraživačkog razvoja Tuzlanskog kantona, potrebe i interesi naučnoistraživačkog razvoja 
univerziteta i drugih naučnoistraživačkih ustanova, kao i razvoj naučnoistraživačke djelatnosti, a 
u skladu sa Strategijom razvoja Federacije Bosne i Hercegovine 2021.-2027. godine, Strategijom 
razvoja Tuzlanskog kantona za period 2021.-2027. godina, te drugim sektorskim strategijama i 
strategijama razvoja lokalnih zajednica na području Tuzlanskog kantona, kao i drugim strateškim 
dokumentima na državnom i međunarodnom nivou. 

 (3) Za sufinansiranje programa iz stava (1) ovog člana za 2026. godinu odobrit će se 
sredstva u iznosu od 60.000,00 KM, i to: 

a) 15.000,00 KM za sufinansiranje troškova publikacije naučnih monografija, knjiga 
iniverzitetskih udžbenika,  

b) 30.000,00 KM za sufinansiranje troškova publikacije naučnih časopisa,  
c) 15.000,00 KM za sufinansiranje troškova objave naučnih radova. 

(4) Maksimalan iznos traženih i odobrenih sredstava za sufinansiranje po jednom zahtjevu 
može biti: 

a) do 1.000,00 KM za sufinansiranje troškova publikacije naučnih monografija, knjiga i 
univerzitetskih udžbenika, 

b) do 3.000,00 KM za sufinansiranje troškova publikacije naučnih časopisa, 
c) do 1.500,00 KM za sufinansiranje troškova objave naučnih radova. 
 

 
II – UVJETI I KRITERIJI ZA DODJELU SREDSTAVA 
 



Član 3.  
(Uvjeti i kriteriji za sufinansiranje troškova publikacije naučnih monografija, knjiga i 

univerzitetskih udžbenika) 
(1) Uvjeti za sufinansiranje troškova publikacije naučnih monografija, knjiga i 

univerzitetskih udžbenika su:  
a) da su podnosilac zahtjeva i njegova matična naučnoistraživačka organizacija upisani u 

Registar naučnoistraživačkih organizacija, odnosno Registar istraživača zaključno sa 
danom raspisivanja javnog poziva,   

b) najmanje dvije pozitivne recenzije doktora nauka iz odgovarajuće naučne oblasti,  
c) da se naučna monografija, knjiga ili univerzitetski udžbenik prvi put objavljuje, 
d) da je riječ o izdavačkom projektu u 2026. godini, odnosno da je u potpunosti tehnički 

pripremljena za izdavanje ili je već izdata, 
e) detaljno obrazložen finansijski plan sa dokazima o visini troškova štampanja (ovjereni i 

potpisani predračuni i sl.), 
f) da podnosilac zahtjeva vlastitim sredstvima, odnosno sredstvima iz drugih izvora, finansira 

najmanje 30% troškova publikacije naučne monografije, knjige odnosno univerzitetskog 
udžbenika, 

g) da podnosilac zahtjeva nije u prethodnoj godini dobio sredstva za istu naučnu monografiju, 
knjigu ili univerzitetski udžbenik iz Budžeta Tuzlanskog kantona. 

(2) Autor finansirane naučne publikacije obavezan je Ministarstvu ustupiti tri primjerka naučne 
monografije, knjige ili univerzitetskog udžbenika. 

(3) Kriteriji za sufinansiranje dijela troškova publikacije naučnih monografija, knjiga i 
univerzitetskih udžbenika i način bodovanja su sljedeći:  
a) akademsko i naučno zvanje autora (maksimalan broj bodova po ovom kriteriju: 25 bodova): 

 redovni profesor/naučni savjetnik                                                                         25 bodova 
 vanredni profesor/viši naučni saradnik                                                                  23 bodova 
 docent/naučni saradnik                                                                                           21 bodova 
 viši asistent/istraživač viši saradnik                                                                       20 bodova 

b) izdavač (maksimalan broj bodova po ovom kriteriju: 35 bodova): 
 naučnoistraživačka organizacija upisana u Registar naučnoistraživačkih organizacija                                          

                                                                                                                               35 bodova 
 naučnoistraživačka organizacija koja nije upisana u Registar naučnoistraživačkih 

organizacija                                                                                                            30 bodova 
 druga pravna lica (privredni subjekti, udruženja građana i sl.)                               25 bodova 

c) recenzenti (maksimalan broj bodova po ovom kriteriju 20 bodova): 
 recenzenti sa područja Bosne i Hercegovine                                                         15 bodova 
 recenzenti van područja Bosne i Hercegovine                                                       20 bodova 

d) aktuelnost naučne publikacije i povezanost sa strateškim dokumentima (maksimalan broj 
bodova po ovom kriteriju: 20 bodova). 

(4) Maksimalan broj bodova koje podneseni zahtjev može ostvariti je 100 bodova. 
(5) Ministarstvo dodjeljuje, u skladu sa finansijskim mogućnostima, sredstva za 

sufinansiranje troškova publikacije naučnih monografija, knjiga i univerzitetskih udžbenika u 
dijelu koji se odnosi isključivo na troškove tehničke pripreme i štampanja naučne monografije, 
knjige ili univerzitetskog udžbenika. 

(6) Sufinansiranje se neće odobriti za troškove koji se odnose na autorske, uredničke i 
slične honorare i naknade.   



(7) Autori mogu kandidirati najviše jednu naučnu publikaciju za sufinansiranje u okviru 
ovog programa. 

(8) Uz popunjen prijavni obrazac za sufinansiranje troškova publikacije naučnih 
monografija, knjiga i univerzitetskog udžbenika potrebno je priložiti: 

a) primjerak rukopisa ili odštampane naučne monografije, knjige ili univerzitetskog 
udžbenika; 

b) najmanje dvije potpisane pozitivne recenzije doktora nauka iz odgovarajuće naučne 
oblasti; 

c) detaljno obrazložen finansijski plan sa dokazima o visini troškova štampanja (ovjereni i 
potpisani predračuni i sl.); 

d) ovjerena izjava podnosioca zahtjeva da vlastitim sredstvima, odnosno sredstvima iz drugih 
izvora, finansira najmanje 30% troškova publikacije naučne monografije, odnosno knjige; 

e) kopija lične karte i kartice tekućeg ili žiro računa podnosioca zahtjeva.  
 

Član 4. 
(Uvjeti i kriteriji za sufinansiranje troškova publikacije naučnih časopisa) 

(1) Uvjeti za sufinansiranje troškova publikacije naučnih časopisa su:  
a) da naučni časopis predstavlja periodičnu serijsku publikaciju koja ima ISSN broj te da 

izlazi redovno i da se objavljuje u printanom i/ili elektronskom obliku; 
b) da se u naučnom časopisu objavljuju radovi naučnog karaktera koji imaju UDK ili DOI 

broj; 
c) da časopis ima redakciju sastavljenu od istaknutih naučnih radnika u odgovarajućoj 

naučnoj oblasti; 
d) da se pri izboru članaka za objavljivanje primjenjuje sistem recenziranja; 
e) da se ostvaruje redovnost u objavljivanju u skladu sa deklarisanom periodičnošću; 
f) da naučni časopis ima status „otvorenog pristupa“; 
g) da postoji web stranica naučnog časopisa; 
h) da je dostavljen detaljno obrazložen finansijski plan sa dokazima o visini troškova iz stava 

(4) ovog člana (ovjereni i potpisani predračuni); 
i) da podnosilac zahtjeva vlastitim sredstvima, odnosno sredstvima iz drugih izvora, finansira 

najmanje 30% troškova publikacije naučnog časopisa. 
(2) Kriteriji i način bodovanja aplikacija su sljedeći:  

a) godine kontinuiranog izlaženja (maksimalan broj bodova po ovom kriteriju: 40 bodova): 
 2 - 4 godine                                                                                                             20 bodova 
 5 - 9 godina                                                                                                             25 bodova 
 10 - 14 godina                                                                                                         30 bodova 
 15 – 19 godina                                                                                                         35 bodova 
 20 i više godina                                                                                                       40 bodova 

b) besplatna i ažurirana on-line dostupnost (maksimalan broj bodova po ovom kriteriju: 20 
bodova): 

 najmanje 10 godišta ili sva godišta za časopise mlađe od 10 godina                    15 bodova 
 više od deset godišta                                                                                               20 bodova 

c) indeksiranost (maksimalan broj bodova po ovom kriteriju: 40 bodova): 
 Web of Science Core Collection                                                                       40 bodova 
 Scopus                                                                                                                30 bodova 
 indeksiranost u najmanje tri ostale referentne baze podataka                            20 bodova 



(3) Maksimalan broj bodova koje podneseni zahtjev može ostvariti je 100 bodova.  
(4) Ministarstvo dodjeljuje, u skladu sa finansijskim mogućnostima, sredstva za sufinansiranje 

troškova publikacije naučnih časopisa u dijelu koji se odnosi na troškove: 
a) prevoda naučnih radova,  
b) tehničke pripreme, štampe i distribucije časopisa,  
c) održavanje web stranice časopisa,  
d) digitalizacija ranijih izdanja,  
e) lektorisanje,  
f) usluge određivanja UDK ili DOI za radove.  
(5) Sufinansiranje se neće odobriti za troškove koji se odnose na autorske, uredničke i slične 

honorare i naknade.   
(6) Uz popunjen prijavni obrazac za sufinansiranje troškova publikacije naučnih časopisa 

potrebno je priložiti: 
a) posljednji objavljeni broj naučnog časopisa; 
b) ovjerena izjava podnosioca zatjeva o godinama kontinuiranog izlaženja časopisa te 

fotokopije naslovnih stranica objavljenih izdanja; 
c) dokaz o besplatnoj on-line dostupnosti časopisa (print screen i sl.); 
d) dokaz o indeksiranosti časopisa; 
e) detaljan finansijski plan sa predračunom troškova štamparije za sve brojeve u godini za 

koju se konkuriše; 
f) ovjerena izjava podnosioca zahtjeva da vlastitim sredstvima, odnosno sredstvima iz drugih 

izvora, finansira najmanje 30% troškova publikacije naučnog časopisa. 
 

Član 5. 
(Uvjeti i kriteriji za sufinansiranje troškova objave naučnih radova) 

(1) Uvjeti za sufinansiranje troškova objave naučnih radova su: 
a) da je naučni rad proizašao iz naučnoistraživačkog projekta finansiranog ili sufinansiranog 

iz Budžeta Tuzlanskog kantona u 2025. godini; 
b) da je projekat uredno realizovan ili je u završnoj fazi realizacije; 
c) da je rad prihvaćen za objavu u naučnom časopisu; 
d) da je u radu jasno navedeno finansiranje od strane Ministarstva obrazovanja i nauke 

Tuzlanskog kantona; 
e) da podnosilac zahtjeva vlastitim sredstvima, odnosno sredstvima iz drugih izvora, finansira 

najmanje 30% ukupnih troškova objave naučnog rada; 
f) da podnosilac zahtjeva nije već ostvario pravo na sufinansiranje istog rada iz Budžeta 

Tuzlanskog kantona po drugom osnovu ili drugog izvora sufinansiranja. 
(2) Kriteriji i način bodovanja zahtjeva su: (maksimalno 100 bodova) 

a) kategorija i kvalitet publikacije (maksimalno 40 bodova) 
 Web of Science Core Collection                                                                         40 bodova 
 Scopus                                                                                                                  30 bodova 
 druge međunarodne referentne baze                                                                    20 bodova 

b) uloga autora u projektu i radu (maksimalno 20 bodova) 
 voditelj projekta i prvi/korespondentni autor                                                       20 bodova 
 član istraživačkog tima i prvi/korespondentni autor                                            15 bodova 
 član istraživačkog tima                                                                                              10 bodova 

c) doprinos mladih istraživača (maksimalno 20 bodova) 



 prvi autor je mladi istraživač uključen u projekat                                                   20 bodova 
 mladi istraživači koautori                                                                                       10 bodova 

d) Naučni i društveni značaj rezultata (maksimalno 20 bodova) 
 jasno prepoznatljiv novi naučni doprinos i/ili primjenjivost rezultata u Tuzlanskom 

kantonu                                                                                                               do 20 bodova. 
(3) Ministarstvo dodjeljuje, u skladu sa finansijskim mogućnostima, sredstva za sufinansiranje 

troškova objave naučnih radova u dijelu koji se odnosi na: 
a) troškove objave (APC), 
b) lektorisanje, 
c) prevod. 
(4) Sufinansiranje se neće odobriti za troškove koji se odnose na autorske honorare i naknade 

koje nisu direktno vezane za objavu. 
(5) Uz popunjen prijavni obrazac za sufinansiranje troškova objave naučnih radova potrebno 

je priložiti: 
a) odluku o odobravanju sufinansiranja projekta iz Budžeta Tuzlanskog kantona za 2025. 

godinu, 
b) potpisanu i ovjerenu izjavu voditelja projekta, kojom se potvrđuje da je predmetni naučni 

rad proizašao iz rezultata odobrenog projekta, uz kratko obrazloženje povezanosti rada sa 
ciljevima i aktivnostima projekta, 

c) dokaz o statusu projekta (završni ili periodični izvještaj o realizaciji projekta ili potvrdu 
nadležne organizacione jedinice naučnoistraživačke organizacije da je projekat u završnoj 
fazi realizacije), 

d) dokaz o prihvaćanju rada za objavu ili dokaz o objavi (potvrdu izdavača ili uredništva 
časopisa o prihvatanju rada, ili kopiju objavljenog rada sa jasno vidljivim bibliografskim 
podacima), 

e) dokaz o indeksiranosti publikacije (print screen relevantne baze podataka ili službeni link), 
f) ovjerenu izjavu o ulozi autora u projektu i radu, potpisanu od strane podnosioca zahtjeva, 

iz koje je jasno vidljivo da li je podnosilac voditelj projekta ili član istraživačkog tima, te 
uloga u autorstvu rada (prvi autor, korespondentni autor, koautor), 

g) dokaz o statusu mladog istraživača (potvrda institucije ili  ovjerena izjava voditelja 
projekta), 

h) primjerak rada (konačna verzija ili verzija prihvaćena za objavu), 
i) detaljan finansijski plan sa dokazima o visini troškova objave (račun, predračun ili ponuda 

izdavača, pokazatelj troškova APC-a, lektorisanja, prevoda), 
j) ovjerenu izjavu podnosioca zahtjeva da za isti naučni rad nije ostvario pravo na 

sufinansiranje iz Budžeta Tuzlanskog kantona po drugom osnovu, 
g) ovjerenu izjavu podnosioca zahtjeva da vlastitim sredstvima, odnosno sredstvima iz drugih 

izvora, finansira najmanje 30% ukupnih troškova objave naučnog rada, 
k) kopija lične karte i kartice tekućeg ili žiro računa podnosioca zahtjeva.  

 
III – POSTUPAK DODJELE SREDSTAVA 
 

Član 6. 
(Raspisivanje javnog poziva) 

(1) Sredstva iz člana 2. ove Odluke dodijelit će se putem javnog poziva. 



(2) Odluku o raspisivanju javnog poziva za raspodjelu planiranih budžetskih sredstava sa 
budžetske pozicije 24010019 - "Nauka" za program izdavanja naučnih publikacija donosi 
Ministarstvo. 

(3) Tekst javnog poziva utvrđuje Ministarstvo. 
(4) Tekst javnog poziva se objavljuje na zvaničnoj web stranici Ministarstva, od kada 

počinje teći rok za predaju dokumentacije. 
(5) Javni poziv iz stava (4) ovog člana informativno se objavljuje i na web stranici Vlade 

Kantona, ali objava na veb stranici Vlade Kantona ne utiče na tok trajanja roka za predaju 
dokumentacije. 

(6) Javni poziv ostaje otvoren 15 dana od dana objavljivanja na web stranici Ministarstva. 
 

Član 7. 
(Prijava na javni poziv) 

(1) Prijave na javni poziv sa potrebnom dokumentacijom podnose se Ministarstvu u roku 
utvrđenom tekstom Javnog poziva. 

(2) Prijava na javni poziv se vrši putem odgovarajućeg prijavnog obrasca, koji se može 
preuzeti na veb stranici Ministarstva. 

(3) Podnosilac zahtjeva je uz popunjen prijavni obrazac obavezan dostaviti i dokumentaciju 
propisanu članovima 3., 4. ili 5. ove Odluke.        
 

Član 8. 
(Imenovanje i sastav komisije) 

(1) Proceduru po javnom pozivu provodi komisija koju imenuje ministar obrazovanja i 
nauke Tuzlanskog kantona (u daljem tekstu: ministar), u roku od 15 dana od dana isteka roka za 
podnošenje prijava na javni poziv. 

(2) Komisija za provođenje procedure po javnom pozivu ima pet članova, od čega su dva 
predstavnika Ministarstva i tri predstavnika registrovanih naučnoistraživačkih organizacija, koje 
predlaže Kantonalni savjet za nauku i tehnologiju. 

(3) Komisija za svoj rad odgovara ministru. 
(4) Članovi Komisije ne mogu biti lica čiji članovi porodičnog domaćinstva učestvuju u 

postupku za dodjelu sredstava po ovoj odluci. 
(5) Članovi Komisije prije početka rada potpisuju izjavu o povjerljivosti podataka. 
(6) Komisija je dužna razmotriti prijave u pogledu blagovremenosti i potpunosti, utvrditi 

broj bodova po svakom od kriterija, utvrditi konačan broj bodova po svim kriterijima, te predložiti 
iznos sredstava za dodjelu i najkasnije u roku od 30 dana od dana isteka roka za podnošenje prijava 
na javni poziv sačiniti jedinstvenu rang listu i istu objaviti na veb stranici Ministarstva. 

(7) Rang lista podnosilaca zahtjeva obavezno sadrži: 
a) osnovne podatke o podnosiocu zahtjeva, 
b) broj bodova po svakom od utvrđenih kriterija, 
c) ukupan broj bodova po svim kriterijima, 
d) predloženi iznos sredstava za dodjelu i  
e) pouku o pravnom lijeku sa tačno naznačenim rokom za ulaganje prigovora. 
(8) Neblagovremene i nepotpune prijave Komisija neće uzimati u razmatranje, a podnosioci 
zahtjeva se o istom obavještavaju sačinjavanjem posebne liste. 
 

Član 9. 



(Postupak po prigovoru i donošenje konačne rang liste) 
 (1) Na liste iz člana 8. stavovi (6) i (8) ove odluke, nezadovoljni podnosioci zahtjeva mogu 
podnijeti prigovor u roku od osam dana od dana objavljivanja listi na veb stranici Ministarstva. 
 (2) Prigovor se podnosi Ministarstvu u pisanoj formi. 
 (3) O podnesenim prigovorima odlučuje ministar u roku od 8 dana od dana isteka roka za 
podnošenje prigovora. 
 (4) Nakon okončanja postupka po prigovorima ministar utvrđuje konačnu rang listu 
dobitnika sredstava, i istu objavljuje na veb stranici Ministarstva. 

(5) Na osnovu rang liste iz stava (4) ovog člana ministar donosi Program raspodjele 
sredstava, uz saglasnost Vlade Kantona. 

(6) Na osnovu programa iz stava (5) ovog člana ministar donosi pojedinačne odluke o 
odobravanju sredstava, u skladu sa operativnim sredstvima u Budžetu Tuzlanskog kantona za 
2026. godinu na budžetskoj poziciji 24010019- Nauka. 

(7) Na osnovu odluka iz stava (6) ovog člana Ministarstvo i dobitnici sredstava potpisuju 
ugovor o ostvarivanju projekata kojim se regulišu međusobna prava i obaveze. 
  (8) Svi aplikanti kojima su dodijeljena sredstva su obavezni da u materijalima 
namijenjenim javnosti, kao i u medijskim istupima, navedu da su publikacije finansirane od strane 
Ministarstva obrazovanja i nauke Tuzlanskog kantona iz programa „Nauka“. 
 

Član 10. 
(Izvještavanje o realizaciji projekta) 

(1) Korisnik sredstava obavezan je da po završetku realizacije projekta Ministarstvu 
obrazovanja i nauke Tuzlanskog kantona dostavi: 
a) finansijski izvještaj o utrošku dodijeljenih sredstava, i 
b) narativni izvještaj o realizaciji projekta. 
 (2) Finansijski izvještaj se podnosi na posebnom obrascu koji je sastavni dio ove Odluke 
(Aneks IV). 

(3) Nedostavljanje ili neblagovremeno dostavljanje izvještaja iz stava (1) ovog člana 
smatra se neispunjavanjem ugovornih obaveza i može biti osnov za djelimični ili potpuni povrat 
dodijeljenih sredstava, u zavisnosti od stepena realizacije projekta, a u skladu sa ugovorom.  
 

Član 11. 
(Stupanje na snagu) 

Odluka stupa na snagu danom davanja saglasnosti Vlade Kantona, važi za 2026. godinu, i 
bit će objavljena u „Službenim novinama Tuzlanskog kantona“. 

   
    BOSNA I HERCEGOVINA   
Federacija Bosne i Hercegovine                                                       M I N I S T A R   
       TUZLANSKI KANTON                                                                                                                              
Ministarstvo obrazovanja i nauke  
Broj: 10/1-35-000670-6/26                   Dr. sc. Ahmed Omerović  
Tuzla, 17.3.2026. godine                            

 

 

 



Aneks I – Prijavni obrazac za sufinansiranje troškova publikacije naučnih monografija, 
knjiga i univerzitetskih udžbenika 

PROGRAM IZDAVANJE NAUČNIH PUBLIKACIJA – Sufinansiranje troškova 
publikacije naučnih monografija, knjiga i univerzitetskih udžbenika 

Podnosilac zahtjeva:  
 

Adresa i sjedište matične naučnoistraživačke 
organizacije: 
 

Telefon: 

Fax: 
 
E-mail: 
 

LIČNI PODACI O AUTORU: 
 

Ime i prezime:  
Ime jednog roditelja:  
Datum rođenja:  
Mjesto rođenja:  
Mjesto stanovanja:  
Ulica i broj:  
Općina  
Telefon:  
E-mail:  
Akademsko i naučno zvanje:  

PODACI O PUBLIKACIJI: 
 

Vrsta publikacije (naučna monografija, knjiga i 
univerzitetski udžbenik) 

 

Izdavač:  
Da li je navedeni izdavač upisan  u Registar 
naučnoistraživačkih organizacija: 

a) da                                 b) ne 

Da li su recenzenti sa područja BiH? a) da                                 b) ne 

Iznos sredstava koji je obezbijeđen od drugih izvora 
Donator/sponzor: ____________________________________________  
iznos: ____________ KM 
Iznos sredstava koji se potražuje od Ministarstva obrazovanja i nauke 
                                                _______________ KM 

 
______________                                                                        ___________________ 
      mjesto i datum                                                                                          potpis podnosioca zahtjeva  
 
Uz popunjen prijavni obrazac za sufinansiranje troškova publikacije naučnih monografija, knjiga i univerzitetskog 
udžbenika potrebno je priložiti: 

1) primjerak rukopisa ili odštampane naučne monografije, knjige ili univerzitetskog udžbenika; 

Aktuelnost naučne publikacije i povezanost sa strateškim dokumentima 
 
 
 
 

 



2) najmanje dvije potpisane pozitivne recenzije doktora nauka iz odgovarajuće naučne oblasti (sa istaknutim 
argumentima o doprinosu naučne monografije, knjige ili univerzitetskog udžbenika); 

3) detaljno obrazložen finansijski plan sa dokazima o visini troškova štampanja (ovjereni i potpisani predračuni 
i sl.); 

4) ovjerena izjava podnosioca zahtjeva da vlastitim sredstvima, odnosno sredstvima iz drugih izvora, finansira 
najmanje 30% troškova publikacije naučne monografije, odnosno knjige; 

5) druge potrebne dokumente kojima se dokazuje ispunjenost uvjeta iz Javnog poziva. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



Aneks II – Prijavni obrazac za sufinansiranje troškova publikacije naučnih časopisa 
 

PROGRAM IZDAVANJE NAUČNIH PUBLIKACIJA – Sufinansiranje troškova 
publikacije naučnih časopisa 

Naziv podnosioca zahtjeva:  
 

Adresa i sjedište naučnoistraživačke organizacije: 
 

Telefon: 

Fax: 
 
E-mail: 
 

Naziv naučnog časopisa:  

Izdavač:  

veb stranica naučnog časopisa:  

Iznos sredstava koji se potražuje od Ministarstva obrazovanja i nauke 
                                                _______________ KM 

 

 

Uz popunjen prijavni obrazac za sufinansiranje troškova publikacije naučnih časopisa potrebno je priložiti: 
1) posljednji objavljeni broj naučnog časopisa; 
2) ovjerena izjava podnosioca zahtjeva o godinama kontinuiranog izlaženja časopisa te fotokopije 

naslovnih stranica objavljenih izdanja; 
3) dokaz o besplatnoj on-line dostupnosti časopisa (print screen i sl.); 
4) dokaz o indeksiranosti i citiranosti časopisa; 
5) detaljan finansijski plan sa predračunom troškova štamparije za sve brojeve u godini za koju se 

konkuriše; 
6) ovjerena izjava podnosioca zahtjeva da vlastitim sredstvima, odnosno sredstvima iz drugih izvora, 

finansira najmanje 30% troškova publikacije naučnog časopisa, 
7) druge potrebne dokumente kojima se dokazuje ispunjenost uvjeta iz Javnog poziva. 

 

 

                                                                                                                           ZA INSTITUCIJU 
 
 
                                                                                      M.P.                  ____________________________ 
 
 
 
 
 
 
 
 
 

 



Aneks III – Prijavni obrazac za sufinansiranje troškova objave naučnih radova 
 

PROGRAM IZDAVANJE NAUČNIH PUBLIKACIJA – Sufinansiranje troškova objave 
naučnih radova  

Podnosilac zahtjeva:  

Adresa i sjedište matične naučnoistraživačke 
organizacije: 
 

Telefon: 

Fax: 
 
E-mail: 
 

PODACI O AUTORU: 
 
Mjesto stanovanja:  
Ulica i broj:  
Opština  
Telefon:  
Email:  
Akademsko i naučno zvanje:  
Broj tekućeg/žiro računa  

PODACI O PUBLIKACIJI: 
 
Naziv naučnoistraživačkog projekta  
Broj i datum odluke o odobravanju projekta  
Uloga podnosioca u projektu (voditelj / član tima)  
Naziv naučnog rada  
Autori rada (redoslijedom)  
Naziv časopisa / zbornika  
Status rada (prihvaćen za objavu / objavljen)  
Indeksiranost publikacije (WoS / Scopus / ostale 
baze) 

 

Učešće mladih istraživača (da / ne; navesti ulogu)  
FINANSIJSKI PODACI 

Ukupni troškovi:  
Obezbijeđeni troškovi:  
Iznos sredstava koji se potražuje od Ministarstva:  

    ______________                                                                        ___________________ 
        mjesto i datum                                                                                            potpis podnosioca zahtjeva  
Uz ovaj prijavni obrazac obavezno je priložiti sljedeću dokumentaciju: 
1. Odluku o odobravanju naučnoistraživačkog projekta finansiranog ili sufinansiranog iz Budžeta Tuzlanskog 
kantona u 2025. godini; 
2. Izjavu voditelja projekta o povezanosti naučnog rada sa rezultatima projekta; 
3. Dokaz o statusu realizacije projekta (završni ili periodični izvještaj, odnosno potvrda o završnoj fazi realizacije); 
4. Dokaz o prihvatanju rada za objavu ili dokaz o objavi (potvrda izdavača ili kopija objavljenog rada); 
5. Dokaz o indeksiranosti publikacije (print screen ili službeni link relevantne baze); 
6. Dokaz o ulozi autora u projektu i radu; 
7. Dokaz o statusu mladog istraživača, ukoliko se traže bodovi po tom osnovu; 
8. Primjerak naučnog rada; 
9. Finansijski plan sa dokazima o visini troškova objave (račun, predračun ili ponuda izdavača); 
10. Kopiju lične karte i kartice tekućeg ili žiro računa podnosioca zahtjeva. 

 



Aneks IV – Obrazac finansijskog izvještaja 
 

FINANSIJSKI IZVJEŠTAJ 
o utrošku sredstava dodijeljenih po javnom pozivu za Nauku 

 
Korisnik sredstava  

 
Kontakt podaci  

 
Svrha dodjele sredstava  

 
Broj Odluke o dodjeli sredstava  

 
Odobrena sredstva  

 
Utrošena sredstva  

 
Vlastito učešće  

 
Sredstva drugih donatora  

 
Datum uplate sredstava na račun  

 
 
 
Mjesto i datum:                                         M.P.                                         Potpis ovlaštene osobe: 
 
 
 
NAPOMENA: 
 
Uz finansijski izvještaj kao dokaz o namjenskom utrošku sredstava obavezno priložiti: 
- Fiskalne račune i odgovarajući račun A4 formata (potpisan od strane ovlaštene osobe i ovjeren 
pečatom) o kupovini opreme, potrošnog materijala ili literature, te fiskalne račune o pripremi i 
štampanju knjiga, zbornika radova časopisa i promotivnih materijala, kopiranje, skeniranje i 
umnožavanje materijala, plaćanje usluga i sl. 
- Dokaz da su računi plaćeni (kopije uplatnice/virmana ili izvod iz banke iz kojih je vidljivo da su 
obaveze za nabavljenu robu odnosno izvršenu uslugu plaćene) 
- Za troškove putovanja kopiju ovjerenog putnog naloga sa prilozima (avio/autobusne karte, 
obračun putnih troškova i fiskalni račun za sipanje goriva, račun za plaćeni smještaj, izvod iz banke 
gdje je vidljivo da je plaćanje izvršeno) 



Pregled planiranih i ostvarenih troškova prilikom realizacije projekta 

 
Rb. Vrste troškova Planirana/Odobrena 

sredstva (KM) 
Utrošena 
sredstva 

(KM) 

Razlika* 

1     
2     
3     
4     
5     
6     
7     
8     
9     
10     

 Ukupno:    
Neutrošena sredstva (KM)**: 

 
 

 
* U slučaju razlike za svaku stavku priložiti posebno obrazloženje i dokaze 
** Ukoliko postoje neutrošena sredstva izvršiti povrat na: 
Transakcijski račun Budžeta Tuzlanskog kantona broj: 1321000309441357 
Šifra prihoda: 000000 
Općina: 000 
Sa naznakom povrat neutrošenih sredstava po Odluci o odobravanju sredstava broj: (navesti broj i 
datum odluke) 
Dokaz o izvršenoj uplati dostaviti na adresu: Ministarstvo obrazovanja i nauke, Muhameda 
Hevaija Uskufija 1 
 
 
 
 
 
 
 
 
 
 
 
 
 
 
 


